
IRITZIA

B adira bost bat urte Tolosan Bika

ezagutu nuela. Ukraniarra da bera

eta zortzi urte zituenetik gure he-

rrian igarotzen ditu udarak bere

harrera familiarekin. Lehengo ur-

tean ordea ez zuen gurera etorri

nahi izan, gerra garaian nahiago izan zuen bere fami-

liarengandik gertu egon. Ondorioz, eta mila traba

gainditu ondoren, Kiev-era bidaiatzea erabaki nuen

berarekin elkartzeko asmoz.

Lviv hirian lan egin ondoren, trenez iritsi nintzen hi-

riburura eta Independentzia plazan elkartu ginen

arratsalde eguzkitsu batean. Ilusio handia egin zidan

Bika berriro ikusi eta ondo zegoela jakiteak. Hiriko

monumentu eta gune turistikoenak bisitatu ondoren,

hurrengo egunean, Ivankiv-era bidaiatzea bururatu

zitzaigun, bere familia ezagutu eta errusiar okupa-

zioaren ondoren, zonaldea zein egoeratan geratu

zen dokumentatzeko helburuarekin. Ez zen erraza

izan ailegatzea, ez naiz oroitzen zenbat check-point

igaro behar izan genituen. Militarrez inguratuta

geunden uneoro, eta Bikak ez dakit zenbat bider es-

plikatu behar izan zien zertara gindoazen, ingelesez

ez zekitenez nik hitzik ere ezin izan nuen esan. Hanka

sartze bat ere izan nuen tarteko, kotxetik jaitsi eta

txikituta zegoen zubi bati argazkia atera nahi izan

nioenean. Patruila militar bat inguratu zitzaidan ga-

rrasika esanez zelaia ez zapaltzeko, minaz josita ze-

goela. Izututa errepidea jarraitu eta goizean goiz ai-

legatu ginen Ivankiv-en barne dagoen Bolotnia ize-

neko herrixkara, bertan gure zain, mahaia jakiz betea,

Bikaren ama eta ahizpa. Benetan atsegina egin zi-

tzaidan beraiekin egotea, etxean bezala sentitu nin-

tzen hasieratik. Tristura, pena eta amorrua sentitu

nuen aldiz inguruko eraikuntzak deuseztatuta ikusi

nituenean. Zenbat jende etxerik gabe, zenbat min.

Egunotan Bika eta ni lanean ari gara, artikulu honek

duen izenburu berdina daraman erreportajearen ar-

gazkien inguruan. Martxoan Tolosara itzuliko dela ere

esan dit eta ni eta bere familia euskalduna zoriontsu

gaude bere zain, Ukrainian egoera gehiago ez okertu

eta gurekin elkartu ahalko den esperantzarekin.

URA ITURRALDE
ARGAZKILARIABikaren itzulera 

«Ilusio handia egin zidan
Bika berriro ikusteak. [...]
Hurrengo egunean Ivankiv-
era bidaiatzea bururatu
zitzaigun, bere familia
ezagutu eta errusiar
okupazioaren ondoren,
zonaldea zein egoeratan
geratu zen dokumentatzeko»

ELKARRIZKETA

Ohikoa al da lan horietan guztietan batera aritzea?

Esango nuke horixe dela herri txikietako definizioa.

Hemen ez dago espezializaziorik, ez daukazu pertso-

na bakar bat informatikarako, batean aritzen denak

besteko lanak hartzen ditu tarteka… 

Postuak askoz lausoagoak dira; horixe da lan ho-

nen aberastasuna eta zailtasuna. Adibidez, aurreko

urtean aldi berean aritu nintzen herri bazkarirako

txartelak eta azokako saltzaileentzako dekretu bat

egiten. Zuzeneko lan handia egiten duzu jendeare-

kin, eta asko ikasten da. Ez da aspertzeko lan bat.

Aberastasuna dela aipatu duzu. Zeintzuk dira aban-

tailak?

Izugarrizko luxua eta zortea da As-

teasun horrelako lan bat egitea. Iru-

ditzen zait kulturak, parte hartzeak,

berdintasunak… finean, edozein gi-

zarte politikak zentzua du, soilik, ko-

munitatean egiten bada. Nik pro-

gramatu ditzaket egitarauak eta jar-

duerak, baina ez dute zentzurik

izango ez baditut antolatzen herri-

tarren beharren eta nahien arabera.

«Ez naiz oso akademikoa,
gehiago ikasi dut kalean

bizi izan ditudan
esperientzietatik»

ASIER BAGLIETTO
SOZIOLOGOA ETA UDAL TEKNIKARIA

Soziologoa ikasketez eta ibilbide profesional luzea atzetik; egun,
Asteasun kultura, euskara zein kirol teknikaria eta liburuzaina da

Aitor Arroyo Askarai

Lanean aspertzeko astirik ez du izaten, eta ez da gu-

txiagorako, Asteasuko Udalean kultura, euskara zein

kirol teknikaria eta liburuzaina baita Asier Baglietto

(Eibar, 1975) soziologoa. Aurretik denetariko lanak

egin ditu, besteak beste, Arremanitz kooperatiban, El-

huyarren eta AEKn; joan den urteko martxoan hasi zen

Asteasun, eta kontatu du «ofizialki» teknikari postua

arlo horien beharrak aztertzeko eta egituratzeko bada

ere, «pixka bat denetik» egiten aritzen dela.

Zein dira zure lanpostuaren egitekoak?

Alor askotan lan egin behar dudanez, denetariko eki-

menak antolatzen ditut hainbat gaitan: festetan, libu-

rutegian, parekidetasunean, gazte-

rian, euskararen normalizazioan…

Pasa den azarotik laguntzaile bat

daukat, urtebeterako, zeina, batez

ere, berdintasun arloan arituko den.

Horrek aukera ematen dit beste lan

batzuei sakonago heltzeko. 

Asteasura iritsi eta gauza asko da-

goeneko martxan zeuden. Niri da-

gokit guzti horiei heldu eta aurrera

jarraitzea.

«Ez dira garai
onenak
komunitatean lan
egiteko, baina,
nonbait aukera
badago, hori herri
txikietan da»

munitateak oso ahulduta daude, menpekotasun han-

dia dago pantailekin, isolamendu handia dago, mes-

fidantza ere bai… Ez dira garai onenak, baina, nonbait

aukera baldin badago, hori herri txikietan da. 

Zailtasunak, berriz, zeintzuk dira?

Zailtasun handiena baliabide eskasia da. Hor badau-

kagu lege bat, administrazio orokorrean, zeinak mu-

gatzen duen udal batek baliabide gehiago izatea,

nahiz eta horretarako ekonomikoki aukera eduki. As-

teasuren kasuan, herrian edukita kultur etxea, liburu-

tegia eta abar, guzti hauek kudeatzeko pertsona ba-

karra izatea, gutxi da; baina, udalak hori osatzeko bo-

rondatea izanda ere, ezingo luke, aipatu dudan legea

dela-eta. Hori muga handi bat da, eta hainbeste arlo-

tan lan egiteak zailtasunak sortzen ditu bakar batean

zentratzeko, batetik bestera saltoka zabiltzalako

denbora guztian.

Besterik ba al da?

Beste zailtasun bat da jendartearen kultura politikoa.

Herritarrok oraindik ez ditugu udal baliabideak gure

sentitzen, eta, beraz, ez dago joerarik horien gaineko

ardura hartzeko edo dagokiguna eskatzeko. Txanpo-

naren beste aldea da administraziotik ere askotan jo-

katzen dugula baliabideak administrazioarenak izan-

go balira bezala, eta hor badago aldatzeko behar

bat: benetan konektatuago egotea administrazioa

eta herria. Kulturan, esaterako, nire sentsazioa da ez

daudela konektatuta udaletik egiten den kultura eta

herritarren sektore asko. Urtean zehar egiten diren

jarduerek zenbateraino dute eragina hemengo gaz-

teengan? Uste dut lotura hori indartzen asmatu be-

harko genukeela, eta sentitzen benetan administra-

zioa edo erakundetzea baliabide bat dela komunita-

te bezala antolatzeko. 

Nabarmentzeko beste kontu bat da nori begira-

tzen diogun administraziotik, nola gure begiradan

ere erreproduzitzen den jendartearen erdigunean

Alde horretatik, Asteasuk eskaintzen duen abantaila

nagusietako bat da gertutasuna, eta baita herria

ondo ezagutzea ere. 

Noiz dira baliagarriak abantaila horiek?

Orain, adibidez, etorkinen parte hartze prozesu bat

egiten ari gara. Sekulakoa da, esaterako, zehazki nor-

tzuk diren jakitea; eta are gehiago, zerrenda bat edu-

kitzea eta aukera izatea jakiteko ea nork ezagutzen

du nor edo zeinek duen harremana kolonbiarrekin

edo ekuadortarrekin. Zentzu horretan, lanketak di-

mentsio humano handia hartzen du, eta aukera ema-

ten du gertutasun maila horretan lan egiteko. 

Egia da Asteasu ere ez dela salbuespena, eta ko-

munitatean lan egiteko ez dela garairik egokiena: ko-

IRAGARKI LABURRAK
Zure iragarki laburra argitaratzeko deitu 943 65 56 95 zenbakira, idatzi ataria@ataria.eus helbidera edo pasa 

ATARIA-ko bulegotik (San Esteban, 20. Tolosa). Iragarki guztiak iragarkilaburrak.eus-en.

ELKARRIZKETA

jartzen den profil hori: bertakoa, zuria, adin eta klase

ertainekoa, gizona… Eta hortik kanpo begiratzen has-

ten garenean zailtasunak izaten ditugu egokitzeko.

Lan handia dago begirada hori zabaltzen, eta jabe-

tzen hemen ere badirela etorkinak, ez bitarrak dire-

nak eta abar; eta horiek ere herritarrak direla eta zer-

bitzua zor diegula.

Nola heldu zara Asteasuko liburuzain eta teknikari

izatera?

Arremanitz kooperatibatik 2018an hasi ginen hemen

proiektuak egiten. Lehen proiektua Erraztuz izan

zen, gazteekin indarkeria matxistaren inguruko lan-

keta bat; prozesua oso polita izan zen. Hasieratik oso

harreman ona eraiki genuen bai herritarrekin, bai

udal arduradunekin. Eta hortik beste proiektu batera

pasa ginen Asteasun bertan: herri hezitzaileen

proiektura. Horretan ari ginela hemengo liburuzaina

zenak eszedentzia eskatu zuen bi urterako, eta uda-

letik lanpostu hau sortu eta jakinarazi zidaten: «Da-

goeneko hemen urte batzuk daramatzazu, ezagu-

tzen duzu hau, guk ere ezagutzen zaitugu; lanpostu

hau atera da eta aukera polita litzateke zu aurkez-

tea». 

Ez naiz behin ere administrazioko lanpostu batera

aurkeztu, ez nuen oposiziorik egin sekula, eta bat-ba-

tean parean horrelako aukera eder bat izatea espero

gabeko opari ederra izan da. 

Eta aurretik zertan aritu zinen?

Euskararen munduan hasi nintzen lanean, AEKn kla-

seak ematen; beranduago enpresa txiki bat eduki ge-

nuen Zarautzen, non merkataritzarako hizkuntza

normalizaziorako plangintzak egiten genituen; on-

doren, UEUn –Udako Euskal Unibertsitatean– ere ari-

tu nintzen eta artikuluren bat ere argitaratu nuen.

Handik, berriz, sexualitatearen eta harremanen ere-

mura pasa nintzen, eta orain, berriz, beste alor bate-

an nago. Baditut hari-mutur batzuk, munduari eta

harremanei begiratzeko modu bat, non bazterrekoak

erdigunean jarri nahi ditudan eta norberaren zein ko-

lektiboaren ardurei tokia egin nahi diedan. Hala ere,

ez naiz oso akademikoa, gehiago ikasi dut kalean bizi

izan ditudan esperientzietatik. 

Ikasketaz soziologoa zara. Nola eragin du horrek

zure mundu ikuskeran?

Ikasketak entzunda gogoa karrerara joaten zait, eta

hori oso atzean daukat. Baina geroztik ikasi dudanak

asko eragin dit: bai sexualitate masterrak, bai berdin-

tasun masterrak… Orain psikoterapiari buruzko mas-

ter bat egiten ari naiz, eta horietan ikasitakoak asko

eragin du nire lan egiteko moduan. Niretzat oinarria

beti da pertsonekin eta harremanekin lan egitea, eta

hor nola jardun pentsatzea: pertsonak zainduz, haien

erritmoak eta eskaerak ulertuz, horiei arreta eskai-

niz… Oinarri-oinarrizkoa da hori niretzat. Esan bezala,

suetan daude; ez daude eskura

herritarrak bertatik bertara ger-

turatzeko. Erabiltzeko moduak

ere askotan oso zurrunak dira;

hemen, esaterako, beti isiltasuna

gorde behar da… Asmatu behar-

ko genuke literatura ere eskura-

garriago jartzen; formatu misto-

ago batzuk topatu literatura ger-

turatzeko jendearengana;

adibidez, musikaren bitartez

edo. Baina, orokorrean, ez dau-

kagu patxadarik liburuak irakur-

tzeko, beraz, zaila da. 

Orain, zehazki, zertan ari zara

lanean?

Oraintxe, alde batetik, Ueman

sartu berri gara, eta hori martxan

jartzen gabiltza. Bestalde, etor-

kinen parte hartze prozesuarekin

ari gara: bi talde elkarrizketa

egin genituen, erantzunekin

emaitza txosten bat osatu dugu

eta, orain,  haiekin kontrastatu

behar dugu. Ondoren, asmoa da

hurrengo urrats bat ematea, eta

bertako herritarrekin ere gaia

lantzen hastea; emaitza izango litzateke harrera plan

bat diseinatzea kanpotik datozenen beharrak ase-

tzeko, eta zehaztea herri honetan nola landu nahi du-

gun kulturartekotasuna. 

Horiez gain, indarkeria matxistaren aurkako proto-

koloa lantzen ari gara udaletik, zehazteko biktimei

arreta nola eskaini eta nola koordinatu instituzionalki;

Martxoaren 8aren testuinguruan aurkeztuko dugu.

Kulturari dagokionez, antzerki aste bat antolatzen ari

gara Zizurkilekin batera, eta neguko programazioa

ere burutzen ari gara. Eta, baita ere, martxan daukagu

haurren eta gazteen parte hartze egitasmoa: Soka.

Orain, asanbladak egin nahi ditugu haurrekin, guraso-

ekin, irakasleekin… Hori ere aurrera doa.

nire eskola garrantzitsuenetako

bat izan dira kalea, militantzia eta

elkarteak; eta hor ikasten den

guztia.

Zer esan nahi du zuretzat liburu-

zain izateak?

Niretzat hau bai dela gauza berri-

berri bat. Ez naiz ikaragarri irakur-

zalea, eta azken urteetan ikaske-

tengatik eta lanarengatik asko ira-

kurri behar izan dudan arren,

literatura erabat utzita eduki dut.

Orain, berriz, nire lanaren zati bat

liburuzain izatea aukera ederra

da, eta oso gustura egiten dut.

Motibazioa ematen dit, eta etxean

askoz gehiago ari naiz irakurtzen

hemen hasi nintzenetik [Barrez]. 

Erregistro lana ere oso polita

da, egiteko ezberdinak batzen

baititu. Batetik, asko du liburuak

ordenatzetik eta txukuntzetik;

eta, bestetik, arreta jartzetik ohar-

tzeko zer eskaintzen den eta jen-

deak zer eskatzen duen. Hortik

hartu-eman polita sortzen da jen-

dearekin. Ikasteko asko daukat

oraindik, baina opari bat da horrela gertatu izana.

Gainera, zorte handia daukat, orain etorri den lankide

berri honek esperientzia baitu liburuzaintzan, eta

kristoren astindua ematen ari zaio Asteasuko liburu-

tegiari. 

Zein garrantzia du liburutegiak asteasuarrentzat?

Egia esan, beti ikusten dut jende gehiago ibiltzen

dela kiroldegian edo tabernan [Barrez]. Zentzu ho-

rretan, ez da herriko espazio erabiliena. Oso ondo is-

latzen du gaur egun jendartean zein toki ematen

zaion kulturari edo literaturari, eta kirolei. Oso esan-

guratsua da, ezer ez da neutroa. Azpiegitura oso dui-

nak ditu Asteasuk, baina, agian, hobeto pentsatu li-

tezke. Azpiegitura guztiak eraikinetako bigarren pi-

«Niretzat oinarria
beti da pertsonekin
eta harremanekin lan
egitea, eta hor nola
jardun pentsatzea»

EZIN ORAINDIK
ITZALETIK
ARGITARA EKARRI
Otsailaren 13ko Torturaren Aurkako Egunaren bueltan, dinamika berri
bat abiatuko du Egiari Zor fundazioak. Torturatuen komunitate saretu
eta aitortza eta erreparazioaren norabidean pausoak ematea eragin
nahi dute; ‘Karpeta urdinak’ dokumentala erabiliko dute tresna gisa

farroako Torturatuen Sareak eman dituen pausoak

begi onez ikusten ditu Esteranek eta aitortu du Araba,

Bizkai eta Gipuzkoan ere, geroz eta torturatu gehiagok

ikusten dutela saretu eta antolatzeko beharra: «Tortu-

ratuen komunitatearen esku dago subjektu aktibo

bihurtzea eta haiek dituzten beharrak eta eskakizunak

bideratzea». Izan ere, bost urte pasa dira Eusko Jaurla-

ritzaren aginduz EHUko Kriminologia Institutuak tor-

turaren inguruko azterketa egin zuenetik, eta Egiari

Zorreko kideen ustez instituzioek inflexio puntu bezala

eta bide berri bati ekiteko ate ireki gisa ulertu beharre-

an, helmuga bezala ulertu dute. «Txostena apelaezina

da, ikerketa zientifikoa da eta argi utzi du biztanleria-

ren sektore zabal batek giza eskubideen urraketa la-

rriak jasan dituela. Baina ulertzen dugu txosten horrek

egia ezartzeaz harago, marrazten duela bide orri bat,

bitartezkoz hornitu beharrekoa. Baina arduradunek

nahiago izan dute txostena tiraderan gorde».  

Aitortza instituzionala da Egiari Zorretik eskatzen

dutena, eragindako minaren aitortza eginez. «Gober-

Jon Miranda 

Euskal Herriko gatazka politikoaren testuinguruan

Frantziako eta Espainiako estatuen indarkeria jasan

duten biktimen eskubideen alde egiten du lan Egiari

Zor fundazioak. Euskal Herrian torturaren errealita-

tea itzaletik argitara ateratzea eskatzen du aspaldi-

tik. Araba, Bizkai eta Gipuzkoan 2017an, eta berriki,

Nafarroa Garaian egin diren txostenek frogatu dute

1960tik 2015era, gutxienez, 5.379 pertsona torturatu

zituztela Euskal Herrian. Torturatuak izan ziren per-

tsonei aitortza egin eta haientzako erreparazio sozia-

la, politikoa eta instituzionala eskatzen ditu Egiari

Zorrek eta eskakizun horrekin bat etorri eta tortura

pairatu duten herritarrei otsailaren 11n Donostiako

Miramongo Anfiteatroan egingo den agerraldira hur-

biltzeko deia egin die. 11:00etan egin dute hitzordua.  

Torturatuen eskubideen subjektua torturatuak be-

raiek direla uste du Ainara Esteran fundazioko kideak.

«Haiek dakite hoberen zein neurri behar dituzten aitor-

tza eta erreparazioaren arloan, haiek dira eremu hone-

tan eragiteko zilegitasuna dutenak». Iaz sortu zen Na-

a009-017_ataria_Maquetación 1  2023/02/01  13:41  Página 1



10

nuen agindupeko indar polizialen bitartez urratu zi-

ren giza eskubideak. Frankismotik herenegun arte in-

darrean egon den indarkeria politikoa eragiteko me-

kanismoa izan da, edozein izanda ere gobernuaren

ikur politikoa; edozein izanda ere indar polizialaren

uniformearen kolorea; bost axola izan zaizkie esta-

tuei nazioartean sinatutako itunen edukia eta epaile-

ek, auzi medikuek, arduradun politikoek eta komuni-

kabide gehienek entzungor egin diete milaka herrita-

rrek egindako salaketei», esan du Esteranek.

Norabide horretan gogora ekarri ditu txostenak fro-

gatu zituen 311 tortura kasuak, Ertzaintzak eraginda-

koak: «Eusko Jaurlaritzak ez du ezer esan honetaz.

Tortura kasu horiei larritasuna kentzen saiatu da.

Gaurdaino inork ez du erantzukizunik hartu bere

gain. Garaia badela uste dugu».

Torturaren dimentsio osoarekin amaitzea eskatzen

du Egiari Zor fundazioak eta errealitate hau ahalbi-

detu duen makinaria osoa desmantelatu beharraz

hitz egin du. «Uste dugu erreparazio politikorako be-

harrezkoa dela konpromisoak hartzea egitura hori

guztia desegiteko. Hainbat alderdik gainera, erantzu-

kizun aitortza bat egin beharko lukete, torturaren

existentzian erantzukizuna dutelako. Behingoz giza

eskubideen alorrean konpromisoak bete eta torturak

kasu askotan sortu dituen traumak gainditzeko bitar-

tekoak jarri beharko lituzkete».

Neurri bermatzaile horietako bat aipatu du Estera-

nek, atxiloaldietan inkomunikazio erregimena indar-

gabetzea, adibidez. Horrekin batera, beste hainbat

berme eskatu ditu, tortura berriro gerta ez dadin ber-

matu ahal izateko. «Bizi izandakoak erakusten digu

hainbeste urtetan helburu politiko batzuk lortzeko

tortura tresna gisa erabiltzeko gai izan den estatuak,

edozein momentutan, komeni zaionean, jarri dezake-

ela berriro makineria hori martxan bestelako disiden-

tzia batzuen aurka egiteko». 

Hain zuzen, Egiari Zorreko kideak «inpunitatea» jo

du tortura ahalbidetzeko eta era sistematikoan apli-

katzeko giltzarri gisa. «Istanbulgo protokolo zientifi-

koa agertu arte, tortura frogatu ezinezko krimena

zen. Inkomunikazio egoerak ezartzen zuen opakota-

suna medio, soilik torturatzailearen hitzak hartu dira

aintzat eta biktimak esandakoak gezurtzat hartu di-

tuzte. Indarkeriaren, egiaren eta justiziaren monopo-

lioa estatuak izan du eta horrek ahalbidetu du tortura

hainbat hamarkadatan betikotzea». Giza eskubideen

urraketen erantzuleak zigorgabetzat hartzen duen

justizia eredu hori «erabat desorekatua» da Estera-

2021ean horma irudia jarri zuten Zizurkilgo
Pasusen, Joxe Arregi herritarra oroituz. Mikel
Egibar eta Izaro Lizarragak egin zuten eta Irati
Egibarrek bideo batean bildu zituen muralaren
sortze prozesua eta 1981eko gertakizunak. 

Film dokumentala tresna garrantzitsua da, Estera-

nen iritziz, torturaren errealitatea dokumentatzeko

eta modu errazean EHUko Kriminologia Institutuak

egindako lan zientifikoa azaltzeko. Lan honekin bate-

ra, Iratxe Sorzabalbereren bizipenen inguruko Bi ar-

nas dokumentala ere aipatu du Egiari Zor fundazioko

kideak: «Instituzioen laguntzarik gabe egin da eta

Karpeta urdinak bezala tresna garrantzitsua da. Es-

kertuta gaude lan hauen egileekin, ikus-entzunezko-

ak denon zerbitzura jarri dituztelako eta torturaren

errealitatea zabaltzen lagundu dutelako».

Bien bitartean, torturatuen komunitatea osatzen

duten pertsonei, dinamika honeta-

ra batu eta otsailaren 11ko agerral-

dira eta Torturaren Aurkako Egu-

naren bueltan antolatutako ekital-

dietara gerturatzeko deia luzatu

diete Egiari Zorretik. «Eragin ziz-

kieten zauriak sendatzeko bitarte-

ko politiko, sozial eta instituziona-

lak jartzeko garaia heldu da, bai

ala bai». 

nen esanetan. «Guk ez dugu gatazkaren ondorio ba-

tzuk betikotzen dituen justizia horretan sinesten, ez

dugu estamentu horietatik ezer espero. Alderantziz,

hainbat hamarkadatan indarkeriak eragindako ondo-

rioak gaindituko dituen bizikidetza agertoki batera

iristeko beharrari erantzungo dion justizia ereduaren

alde egin behar dugu». 

Esteranek aitortu du aitortza eta erreparazioaren

arloan urrats garrantzitsuak eman direla urte haue-

tan, baina norbanakoek jasan duten giza eskubideen

urraketen aitortza ofizialetik harago, bestelako aitor-

tza mota bat egotea ezinbestekoa dela. «Hori egin

ezean pentsaezina da elkarbizitza demokratikoan oi-

narritutako marko batera iristea». Negazionismoa

gainditzeko deia ere egin du: «Gutako asko ez ginen

jabetu torturaren dimentsio osoaz, praktika sistema-

tikoa zela jakinda ere. Pentsa hortaz, eremu honetan

mugitu ez diren pertsonek izan dezaketen ikuskera

errealitate honetaz». 

Dinamika berria

Euskal Herrian 1960tik 2015era eman diren 5.379

tortura kasuak «basakeria izugarri baten erradio-

grafia» dira Esteranen ustetan. «EHUko Kriminolo-

gia Institutuko adituek esan dute, gainera, behin

behinekoa dela zifra hori, txostenak amaitu gabe

daudelako». Egiari Zor fundazioak bultzatuta Kar-

peta urdinak film dokumentalaren emanaldiak es-

kainiz, urtebeteko dinamika bat jarriko dute mar-

txan. «Herriz herriko torturatuak gonbidatuko ditu-

gu saio hauetara eta egoeraren erradiografia

egiteaz gainera, emateko falta di-

ren urratsak eta proposamenak

plazaratzeko baliatuko ditugu saio-

ak. Iritziak, ekarpenak eta gogoe-

tak plazaratzeko aukera izango da

filmaren ondorengo solasaldietan».

Fundazioak dinamika honen

amaieran txosten bat osatu eta ins-

tituzio ezberdinetan aurkeztuko

du. 

«Torturatuak dira
eremu honetan
eragiteko
zilegitasuna
dutenak»
EGIARI ZOR

TORTURAREN AURKAKO
ASTEA ZIZURKILEN
OTSAILAK 10, OSTIRALA 
19:00. Plazaetxeberriko Herribiziguneren 
lokalean The Report filmaren emanaldia. 

OTSAILAK 12, IGANDEA 
09:00. Haizetsura mendi irteera 
Pedro Mari Otaño plazatik.
13:00. Torturaren aurkako ekitaldi nagusia 
Joxe Arregi plazan.

OTSAILAK 13, ASTELEHENA 
18:30. Atxulondo kultur etxean Karpeta urdinak
dokumentalaren estreinaldia eta solasaldia
zuzendariarekin. Aiztondon tortura jasan duten
herritarrei parte hartzeko gonbidapen berezia
egiten zaie.

OTSAILAK 14, ASTEARTEA 
19:00. Mikel Zabalza kasuaz hitzaldia Plazida Otaño
liburutegian Kepa Fernandez de Larrinoa eta 
Karlos Irujo ikerlari eta liburuaren egileen eskutik.

ASTEKO GAIA

NEKANE TXAPARTEGI 
TORTURATUA

Asteasu, 1973. 1999an atxilotu zuten
lehen aldiz eta atxiloaldian torturatu egin
zuten. Hilabete gutxira utzi zuten aske
eta 2007an epaitu zuten 18/98 auzian.
Berriro ere torturatuko zutenaren beldur,

Euskal Herritik ihes egin zuen. 
Suitzan bizi da egun.

MIKEL AYESTARAN 
TORTURATUA

Amasa-Villabona, 1984. Segiren aurkako
auziaren barruan, 2009ko azaroan 

atxilotu zuten. Ertzaintzak torturatu zuen. 
Zortzi hilabete Navalcarneroko 
espetxean preso egon ondoren, 
bere tortura auzia artxibatu zuten 

handik gutxira.

Mikel Ayestaran: Gure hitza zalantzan jartzen da,

argi eta garbi. Nire kasuan, salaketa egin nuen eta ka-

sua artxibatu egin zuten, ez zuten beharrezko peski-

zarik egin. Gainera, deklaratzera deitu ninduten tor-

turatu eta urte eta erdira, espetxetik atera ondoren.

Ikusten da zenbateko arintasunez ikertzen dituzten

kasuak. Guztia katramilatzen saiatzen dira, guztia

atzeratzen. Ez gaituzte estamentu batzuetan sines-

ten, argi dago. Gertatzen dena da, ez digutela sinetsi

nahi edo ez dutela guk esateko daukaguna entzun

nahi. Torturatu gaituztela errekonozitzeko lehenengo

pausoa izango litzateke hori. 

Nekane Txapartegi: Egiturazko praktika bat izan

da tortura eta gezurra izan du oinarri. Txiki-txiki egin

gaituztela esatea kostatzen zaigunarekin, hitza har-

tzeko bildu behar dugun adore guztiaren ondoren,

ez sinestea, gu berriro torturatzea da. Aurreneko

momentutan, komisarian bertan, auzi medikuek ez

dute ezer ikusten. Ez da zalantzan jartzen dutela, ez-

kutatu egiten dute. Epailearengana joaten garenean

berdin gertatzen da. Gero medioak eta klase politi-

koa ere sartzen dira gu ez sinesteko estrategia horre-

tan. Konplizitate hori sumatu dugu bazter guztietan,

aparatu oso bat dagoelako torturaren atzean. Gaur

egun euskal preso politikoen gehiengoa torturapean

egindako deklarazioen ondorioz daude espetxean

eta iheslari politiko asko ere bai, tortura ekiditeaga-

tik alde eginda. Eskatzen duguna da, azkar etxera-

tzea, aske uztea eta torturapean egindako deklara-

zioetan oinarritutako zigorrak bertan behera gera-

tzea, berandu baino lehen. 

Ayestaran: Aldiro-aldiro komunikabideetan entzun

behar ditugu ardura instituzionala izan duten hainbat

pertsona tortura legitimatuz. Hori guretzako zauria

berriro irekitzea da. Amorru handiarekin bizi dut. «Bai,

guk eman genuen agindua zuek torturatzeko» esaten

ari zaizkigu aurpegira, lasaitasun osoz, inpunitate

osoarekin. Nire kasuan 2009an izan nintzen tortura-

tua. Zer esan nahi du? Hemendik 20-25 urtera, delitua

preskribatuta dagoenean, orduan ardurak izan zituz-

tenak berdina esanez agertuko direla telebistan?

Txapartegi: Hemendik 25 urtera barkamenak zerta-

rako balio digu. Guk aitortza orain behar dugu, bizirik

gaudela. Amorrua arduradun izan ziren horiek esan-

dakoek baino gehiago ematen dit instituzio publiko-

ek adierazpen horien aurrean agertzen duten pasibi-

tateak. Non dago klase politiko hori, ustez, gu babes-

tu nahi gaituena? Bizikidetzaren izenean ahobero

aritzen dira eta gero horrelakoen aurrean isildu. Kez-

ka sortzen dit, horrek esan nahi duelako berriro ere

gertatu daitekeela. 

Txapartegi: Nik ez dut espero ezer Espainiako esta-

tutik, ez dutelako ezer aitortuko. Nire kezka da nola

presionatu, nola indarrak bildu aitortza hori egiteko

beste erremediorik izan ez dezaten. Beharrezkoa da

gu torturatuok, hildako bizidunak garelako, biolen-

tzia horretatik bizirik atera garelako, aktibo izatea.

Subjektu politiko izan behar dugu torturaren aurkako

borroka honetan. Gogorra da, badakit. Txikitu dituz-

ten gorputz horiek politizatu eta denen bistan jartzea

ez da erraza, baina horrek ematen digu indarra. Haiek

gure gorputzak erabili zituzten borroka politikorako

eta hortaz gorputz horietatik hitz egitea boteretzea

da. Ikusten dut indar gehixeago egin beharko genu-

keela, horrelako adierazpen mingarriak egiten dituz-

tenean, aurpegiz, aurrez aurre erantzuteko. Zilegita-

sun osoa dugu. 

Ayestaran: Nik ere ez dut ezer espero Madrildik.

Eusko Jaurlaritzak aginduta EHUko Kriminologia Ins-

titutuko adituek egindako ikerketan parte hartu

nuen. Istanbulgo protokoloa egin zidaten. Zientifiko-

ki frogatuta dago Ertzaintzak torturatu ninduela.

Txostenean jasota dago eta Eusko Jaurlaritzaren zi-

gilua darama nire kasuak eta nireak bezala Ertzain-

tzak torturatutako beste 310 lagunenak ere. Eta? Zer

egin dute? Datu hori ezkutatzen saiatu eta hemengo

agintariek ez dute pausorik eman min hori errepara-

tzeko. Madrildik ez genuke ezer esperoko, baina ger-

tukoagoa den instituzio horretatik errekonozimen-

durik ez jasotzea larria iruditzen zait. Ikerketa eskatu

bai, baina gero kontsekuente izan beharko lukete

bertan agertutako emaitzekin.

Txapartegi: Guztiz ados nago. Esan dut lehenago ez

dudala Espainiako estatutik ezer espero, baina orain

gaineratuko dut Eusko Legebiltzarrarekin ere ez du-

dala esperantza handirik. EAJk nahi izan ez balu, he-

men ez zen torturatuko sistematikoki. Beraiek ere

konplize izan dira. Irudipena daukat txosten horrek

ez ote dion balazta jarri kaleko mugimenduari. Kezka

sortzen dit. Zalantza egiten dut ez ote den aurpegi

garbiketa bat egin. Txostena egin da, zientifikoki,

mundu mailako adituek hartu dute parte. Oso ongi.

Baina iruditzen zait hori egin ondorengo ibilbiderik

ez dagoela. Zer egin behar dugu kasu horiek denak

txosten batean jaso ondoren? Guri torturatuoi zer

emango digute? Osatzeko beharrezko ditugun tres-

na horiek emango al dizkigute?

Ayestaran: Nire kasuan torturatu ninduten poliziak

kartzelara sartzeak ez ninduke asebeteko. Justizia

izango litzateke errekonozitzea zein izan ziren, izen-

abizenekin, nire tortura kasuan inplikatutako guztiak.

Hasi poliziengandik eta erabakia hartu zuen azkene-

koarenganaino. Esan dezatela: «Bai, torturatu egin

zintugun; bai, guk hartu genuen erabakia». Errepara-

zioa hortik ikusten dut. Niri sendatzen lagunduko li-

dake horrek. Kalte-ordain bat eman edo ez eman,

hori ez doa inora.

Txapartegi: Niretzako justizia lortuko litzateke tor-

zuten. Zein helbururekin. Zeinek eman zituen agin-

duak eta zeinek hartu zituen erabakiak. 

Txapartegi: Uste dut erreibindikaziotik egin behar

dugula memoria. Memoria egitea da ezkutatzen di-

ren biolentzia horiek azaleratzea. Memoria egiteko

torturaren gaia txertatu behar dugu derrigor. Tortura

sistematikoki erabili zela aitortu eta zertarako erabili

zen errekonozitu behar da. Ditugun beharrak eta egi-

ten ari garen osatze lan kolektibo hori azaldu behar

dugu. Niretzako inpunitatearen gaia baino gehiago

da nola egingo dugun berriro gerta ez dadin. Tortura

aparatua suntsitu behar da. Hori da nire eskaera.

Gaur ez bada bihar. Orain gure kontra erabili duten

aparatua, bihar prest egon daiteke beste kolektibo

batzuen aurka erabiltzeko, migrante edo beste gu-

txiengo batzuen aurka erabiltzeko, adibidez. Memo-

ria egitea beharrezkoa da berriro ez gertatzeko. Tor-

turatu gintuzten Espainiako eta Frantziako estatuen

zapalkuntzaren aurka altxa eta antolatu ginela alda-

rrikatu behar dugu, gure ideiengatik jazarri gintuzte-

la. Beraiei begira baino, gehiago nago guk jokatu de-

zakegun paperean, nola presionatu ote dezakegun.

Pertsonalki oso beharrezkoa ikus-

ten dut borroka horren parte iza-

tea. Bestela, askotan, biktima gisa

estigma horiek bizi ditugu: guk

borrokatu ezingo bagenu bezala,

besteak balira bezala guregatik

egin behar dutenak... Niri lagun-

tzen dit, nire osatze bide pertso-

nalean, parte aktibo izatea borro-

turatzaile guztiak Euskal Herritik ateratzen direnean,

Euskal Herria bakean uzten dutenean. Herri honi jus-

tizia egingo baliote, niri pertsonalki ere balioko lida-

ke. Ni ez naiz sinestuna. Barkamenik ez dut behar. Ai-

tortzea behar dut, zer egin ziguten eta zergatik erre-

konozitzea. Eta ni esaten dudanean, ari naiz

kolektiboki esaten. Herri bezala gu suntsitzeko zein

estrategia erabili zuten aitortzea. Eta emakume be-

zala, aitortzen dutenean erabili duten indarkeria horri

gehitu diotela biolentzia edo tortura sexista, gu ema-

kume bezala suntsitu eta berriro zigortzeko. Gaur

egungo justizia patriarkal horretan ez dut batere

itxaropenik. 

Ayestaran: Euskal Herrian, estatuek erabili duten es-

trategia bat izan da tortura, gizarteko sektore bat zi-

gortzeko. Soilik informazioa lortzeko edo izenak ate-

ratzeko atxilotzen gaituztela uste izaten dugu, baina

atxilotu eta inkomunikatzen gaituztenean ingurune

osoa ohartarazi nahi dute. Jakin dezaten besteek ere

torturatu zaituztela eta zenbait ingurunetan mugi-

tzen bazara gainera datorkizuna zer den jakin deza-

zun. Sektore baten aurka erabili duten arma indar-

tsua izan da tortura, ingurune mili-

tante guztia atezuan jartzeko,

beldurtzeko eta desmobilizatzeko.

Nik errekonozimendu ofiziala es-

katzen dut. Gizartearen zati baten

aurka, disidentzia politikoaren aur-

ka Euskal Herrian tortura sistema-

tikoki aplikatu izan dela adieraz-

tea. Esan dezatela zergatik egin

«Gure gorputzak
erabili zituzten eta
gorputz horietatik
hitz egitea
boteretzea da»
NEKANE TXAPARTEGI

ka honetan. Izan ere, aurrez aurre izan dudanean,

inor ez zait ausartu esatera gezurretan ari naizela.

Leku horretatik aritu nahi nuke, leku horretatik kon-

frontatu. Ez da erraza, tortura publiko egiten dugu-

nean ingurukoak ere fokupean jartzen ditugulako.

Eta egia da denok ez dauzkagula errekurtso berdi-

nak, ez gara denak gai salaketa publikoa egiteko. Nik

eginbehar kolektibo bezala hartzen dut: batzuk ez

direlako gai, beste batzuk hil zituztelako, beste ba-

tzuk espetxean daudelako...

Ayestaran: Fokua guregan jartzea oso garrantzitsua

dela deritzot. EHUko Kriminologia Institutuak egin-

dako azterketa horretan parte hartu nuenean beste

dozena bat lagunen artean talde bilera batean jardu-

teko aukera izan nuen eta lasaigarria egin zitzaidan.

Parean duzunak ulertzen du kontatzen ari zaren hori

eta zuk zeuk ere ulertzen duzu parekoa hizketan ari

zaizunean. Bizi ez duenak ez daki zer den haien es-

kuetan egon eta hutsaren pare sentitzea. Babesga-

betasun hori sentitu eta irtenbiderik ez duzula pen-

tsatzea. Zauria ireki ondoren, ixten laguntzen dizu

horrelako talde terapia batek. Denbora batera hori

dena gogoratu eta sentitzea ez

baita erraza izaten.  

Txapartegi: Izan ere, zein baliabi-

de dauzkagu? Zein toki seguru

gure artean biltzeko eta sentipe-

nak partekatzeko? Nik hor jarriko

nuke arreta, guri begira. Horrelako

espazio batera iristen zarenean,

non hitzak soberan dauden, dena

aldatzen da. Begiratuarekin bakarrik ulertuta senti-

tzen zara eta jabetzen zara ez zarela bakarra izan. Es-

pazio seguru horiek beharrezkoak dira. Guzti hori

ondo dago, baina harago joango nintzateke eta gal-

detu ea horrekin zer egin nahi dugun? Esperientzia

horiekin zer bide egin nahi dugun aztertu beharko

genuke. Uste dut gutxi egin dugula orain arte. Espa-

zio gehiago sortu behar ditugu gure artean biltzeko

eta bizi dugun horretatik teorizatu eta borroka bat

eraikitzeko. Niretzat hizkuntzaren gaia ere oso ga-

rrantzitsua da. Ni beti torturaren gaia salatu behar

izan dut edo hitz egin behar izan dut nire ama hiz-

kuntza ez den guztietan. Oso ezberdina da zure sen-

tipenez zure ama hizkuntzan hitz egitea edo beste

hizkuntza batean hitz egitea.

Ayestaran: Horrela da, guretzako ez da erraza guzti

hori buruz hitz egitea. Torturaren gaia oso gai pertso-

nala da eta norberak aukeratzen du publiko egin edo

ez egin.

Txapartegi: Nik ere alde horretatik bat egiten

dut. Guk egiten dugunak besteentzako balio badu

horrekin gelditu nahi dut. Bakoitzak egin dezala bere

bidea eta ahal duenak kolektiboki

ekarpena egin, bada horretarako

espazio bat topa dezala. Uste dut,

norabide horretan ale bat jartzera

goazela torturatuak izan

garenak. Gutako askorentzat egu-

nero da Torturaren Aurkako Egu-

na eta nahi genuke agenda politi-

koan ere horrela izatea.

«Bizi ez duenak ez
daki zer den haien
eskuetan egon eta
hutsaren parte
sentitzea»
MIKEL AYESTARAN

a009-017_ataria_Maquetación 1  2023/02/01  13:42  Página 7



16

ASTEKO GAIA

«Torturaren errekonozimendua ezin
da mugatu liburu bat publikatzera»

ANDER IRIARTE ALVAREZ 
ZINEMAGILEA

EHUko Kriminologia Institutuak 2017an egindako ikerketa abiapuntu duen ‘Karpeta urdinak’ film
dokumentalaren egilea da. Otsailaren 13an, Torturaren Aurkako Egunean emango dute Zizurkilen. 

Karpeta Urdinak dokumentala-

ren egilea da Ander Iriarte Alva-

rez (Oiartzun, 1986). Sei urteko

lana izan da pelikula osatzea, eta

besteak beste, ikus-entzunezko-

en arloko Argia Saria jaso du be-

rriki. Donostiako Zinemaldian

estreinatu, eta orain arte, soilik,

jaialdietan erakutsi dute filma.

Zizurkilen otsailaren 13an hasiko

dute bira eta hogei emanaldi

dauzkate hitzartuta dagoeneko. 

Non du sorburua film dokumental honek?

Bere garaian txostena atera zutenean txundituta ge-

ratu nintzen. Bertan jasotakoak nire amets gaiztoe-

netan ere ez nituen imajinatzen, eta hori nik nire bu-

rua, teorian behintzat, torturaren inguruan jakitun

bezala ikusten nuela. Txostenaren emaitza ezagutu

ondoren nire artean pentsatu nuen, edo euskal go-

bernuak neurriak hartu, edo bestela, leherketa sozia-

la gertatuko zela errealitate latz hau agerian geratu

ondoren. Baina, konturatu nintzen ez zela ezer pasa,

zerbaiten hasiera beharko zukeenak zerbaiten

amaieran bihurtu zutela. Hori guztia ikusita, nik zer-

tan lagundu nezakeen pentsatu

eta dokumental hau egitea buru-

ratu zitzaidan.

Eusko Jaurlaritzaren aginduz

EHUko Kriminologia Institutuak

2017an torturaren inguruan egin

zuen ikerketa hobeto ulertzen la-

guntzen du filmak?

Nik txostena ulertu ahal izan

nuen goiz eta arratsalde lau

egun iraun zituen ikastaro bate-

an parte hartu nuelako. Eta hala

ere, ez nintzen erabat ulertzera

iritsi. Sei urte eman ditut txoste-

na aletzen. Ikerketak oso argi

utzi du torturaren egia, baina

gertatzen dena dena da irakur-

tzeko oso konplikatua den 500

orriko liburukotea dela. Azter-

keta hori ikus-entzunezko len-

goaian eman nahi izan dut, ez bakarrik dibulgazio

asmo batekin. Uste dut errekonozimendua ezin dela

mugatu soilik liburu bat publikatu eta zigilua jartzera.

Irudikatzen al dugu Eusko Jaurlaritza ETAk hildako

800 lagunen inguruko datuak liburu batean biltzen

eta beste ezer ez egiten? Imajinatzen al dugu biktima

horiek memorialik edo plaza izenik gabe? Pentsaezi-

na da, ezta? Bada hori egiten ari dira torturatuekin.

Filmean aipatzen duzu zenbateraino zaila izan den

orain arte isildutakoari hitza jartzea.

Pelikulan kontatzen dudan bezala nire aitak bere bio-

grafian idatzita dauka komisarian pasa zituenak.

Kontatzen du nola eduki zuten ja-

zarrita hiru egunez, nola jipoitu

zuten, nola esnatzen zuten gauer-

dian, nola konortea galdu arte egi-

narazi zizkioten flexioak, nola me-

hatxatu zuten bere gurasoak eta

arreba atxilotzearekin... Izugarri-

keria horiek kontatu arren, nire ai-

«Ezin da
errekonozimendua
mugatu liburu bat
publikatu eta
zigilua jartzera»

tak ez zuen uste bera torturatua izan zenik. Uste zuen

hori garai horretan politikagintzan ibiliz gero, gerta-

tzen zen gauza bat zela. Joxe Arregiri edo Anparo

Arangoari egin zioten adina egin ez zietenez, asko ez

dira torturatu sentitzen. Zenbat horrelako daude?

Zenbat eta zenbat familia daude, ez dakitenak euren

senitarteko bat torturatua izan dela? Hemen jende

batek errealitate hori ezeztatu egiten du, esaten du

gezurra dela, asmatua dela, estrategia baten parte

dela. Orain dela gutxi Foro Sozialak esan du bere hel-

buru gehienak bete dituela, denak, estatuaren indar-

keriaren errekonozimendua ezik. Non geratzen da

min hori?

Torturatuen testigantzak jaso dituzue?

Ni ez naiz gaian aditua. Nik jakitekotan ikus-entzunez-

koen munduaz dakit. Ez naiz gai kazetari bezala, tor-

turatu bat behar den moduan elkarrizketatzeko, ezta

parean daukazun hori egia esaten ari den edo ez jaki-

teko ere. Horretan jakitunak direnak Istanbulgo proto-

koloko bideoak eginda dauzkate eta grabazio horiek

erabili ahal izan ditugu pelikularako. Zortea izan dut

ikerketaren egileek nigan konfiantza izan dutelako. 

Ikerketa horren zorroztasun zientifikoa eta emai-

tzen sendotasuna defendatu duzu filmean.

Bai, dudarik gabe. 300 profesionalek hartu dute par-

te txostena egiten eta mailarik baxuenekoa lizentzia-

tua edo graduatua da, gainerako guztiak katedrati-

koak edo beren arloan maila gorenekoak dira. NBEko

hiru errelatorek eman diote bermea txostenari. Ez

dakit beste zein arlotan egin den horrelako ikerketa-

rik. Oso kasu larriez ari gara, eta hala ere, hori guztia

hor egonik, ez diogu garrantzirik ematen. 

Jabetzen al da euskal gizartea torturak Euskal He-

rrian izan duen dimentsioaz?

Urtean ia 100 torturatu dira, 50 urtez,

hori guztia, milioi eta erdiko biztanle-

rian. Ikaragarria da. Bartzelonako hi-

rian, soilik, urtero ehun lagun tortura-

tuko balituzkete bezala da. Hemen

tortura sistematikoa izan da, sistema

oso batek hartu du parte posible izan

zedin eta ikerketak hori frogatzen du. Badirudi, nola-

bait, orain neutralizatu egin nahi dutela, eta iradoki-

tzen baduzu ez dela nahikoa pausorik eman, erantzu-

ten dizute hor dagoela txostena. Baina nahikoa al da?

Uste dut, adibidez, gai honi heltzeko Eusko Jaurlari-

tzak 311 arrazoi dituela mahai gainean. Ari naiz Er-

tzaintzak egindako 311 kasuei buruz.

Zeinentzat da interesgarria dokumentala?

Esaten da bi pertsona mota existitzen direla: hemen

tortura egon dela sinesten dutenak eta sinistu nahi ez

dutenak. Bigarren hauek ikusi behar dute dokumen-

tala. Demokratak badira eta norbait hiltzeagatik edo

delitu bat egiteagatik jendeak kartzelan egon behar

duela sinesten badute, ezin dute beste aldera begira-

tu torturaren gaiarekin. Filmak balioko die ikusteko

zein gizartetan bizi diren eta konturatzeko zeren alde

borrokatu beharko luketen.

‘Karpeta urdinak’ dokumentalaren emanaldira ger-

turatzeko deia luzatu diete Aiztondoko torturatuei.

Saio hauek torturatuak saretzeko balioko dute?

Tristea da horrenbeste sufritu dutenei oraindik gehia-

go eskatu beharra. Argentinako amak antolatu ziren

bezala desagertuengatik, hemen torturatuei eta

haien senitartekoei tokatzen zaie antolatzea eskae-

rak egiteko, haien bultzadaren arabera mugituko bai-

kara besteak. Nafarroan txostenik ez egotean tortu-

ratuak saretu egin dira eta beren eskariak egiten hasi

dira. Txostena egitea izan da lehenengo eskaera, bai-

na behin saretuta daudela ez dut uste hor geratuko

direnik. 

Aitortza bai, noizko justizia eta erreparazioa?

Hori torturatuak izan direnen kontua da, haien eraba-

kia. Agian aitortza sozialarekin nahikoa dute, agian

behar duten gauza bakarra da gizar-

teak esatea: «Bai, badakigu hori ger-

tatu zela». Agian sentitzen dute be-

harra aurreko lau gobernuak epaite-

gietara eramateko. Ez dakit. Baina

antolatu beharko lukete hori eska-

tzeko. Guri gizarte bezala haiek ba-

bestea dagokigu.

«Zortea izan
dut ikerketaren
egileek nigan
konfiantza izan
dutelako»

BABESTUTAKO EDUKIA / MONDRAGON UNIBERTSITATEA

June Vallejo Ingeniaritza Biome-

dikoa graduko 4. maila ikasten ari

da Mondragon Unibertsitatean. 

Non egin dituzu orain arteko

ikasketak? Baduzu hobby edo

zaletasunik? 

Pertsona nahiko irekia naiz eta

nire bizitzan zehar gauza askotan

parte hartu dut dudan izateko

eragatik. Unibertsitatean hasi nin-

tzenetik, zenbait zaletasun alde

batera utzi ditut, atletismoa eta

marrazketa, esate baterako. Gaur

egun baserri batean bizi naiz, ani-

maliekin denbora igarotzea da

gehien gustatzen zaidana, bereziki txakurrekin men-

dira joatea. 

Zergatik aukeratu zenuen Ingeniaritza Biomedikoa

gradua? Eta zergatik Mondragon Unibertsitatea?

Batxilergo bigarren mailan, gradua aukeratzeko ga-

raia iritsi zen eta ikastola desberdinetara hitzaldiak

ematen hasi ziren. Garai horretan Andoaingo Aita La-

rramendi ikastolan ikasten nuen, eta hitzaldietako

bat Mondragon Unibertsitateak eskaini zigun. Or-

duan, lehenengo aldiz gradu horren berri izan nuen

eta gustuko nuela ohartu nintzen. Aukeraketaren

arrazoi printzipala, biologia eta zenbakiak batzen di-

tuen gradua dela. 

Nola definituko zenuke Mondragon Unibertsitatean

jasotzen duzun ikasteko metodologia? 

Mondragon Unibertsitatearen metodologia izan zen

gradu horren aukeraketa egiteko

arrazoietako bat. Azterketak

lauhilekoan zehar banatzen dira,

materia kopuru txikiagoa presta-

tu behar da azterketa bakoitzera-

ko. Gainera, azterketak bukatu

ostean PBL izeneko proiektuak

egiten dira non, sei astez taldeka

garatzen den. Azterketarik gabe-

ko epea da eta gehien ikasten den

momentua. Beraz, gehien egoki-

tzen zaidan metodologia dela

pentsatzen dut. 

Unibertsitatetik zer da gehien

gustatzen zaizuna? Eta zerbait

hobetzeko? 

Aipatu dudan moduan, azterketak denboran banatu-

ta daude, hori ontzat ikusten dut. PBL-ak baita uni-

bertsitateak duen metodologian ekintza positibo be-

zala ikusten ditut. Hobetzeko gauzen artean, orain

arteko praktika kopuru urria izan dela. Nahiz eta aur-

ten KIRO Grifolsen hamar hilabete egingo ditudan,

oraindik ikasteko gauza asko falta zaizkidala pentsa-

tzen dut. 

Zer-nolako ekarpena egiten dizu eredu dualak? 

Lan egiteak esperientzia laborala ematen dizu, eta

horrela behin gradua bukatuta ez zara beldurrez aur-

kezten lan mundura. Gainera, jende berria ezagutze-

ko aukera da. Ekonomikoki hitz egiterako garaian,

daukagun adinarekin dirua irabazteko aukera izatea

oso abantailatsua da. 

«Unibertsitatearen metodologia izan
zen Ingeniaritza Biomedikoa

aukeratzeko arrazoia» 

June Vallejo Ingeniaritza Biomedikoa graduko 4. maila 

Gure ikasleen ahotan

A skotan esaten dugu gauzarik balio-

tsuenak ez direla gauzak eta ez di-

rela diruarekin erosten, denok eza-

gutzen dugun topikoa dela aitor-

tzen dut. Albisteetan, telebistan eta irratian, sare

sozialetan, dena gai berberen inguruan dabil: kri-

si ekonomikoa, langabezia, ustelkeria politikoa,

Ukrainako gerra, giza mailako gaizki-ulertuak…

Une batzuetan pentsatzen dut mundua triste eta

etsita dagoela, gris bihurtu dela, diruarekin eros-

ten ez diren beste balio horiekiko interesa galdu dugula, eta haien disti-

ra edozein metal baino ederragoa eta iraunkorragoa dela.

Emozioak partekatzera mugatu edo gutxitu garen gizarte bat ikusten

dut, ia ez diogu elkarri begietara begiratzen; edo, baztertu egiten ditu-

gu begiradak gurutzatu orduko; edo, tinko jarraitzen dugu mugikorreko

pantailara begira; edo, eskale baten ondotik pasatzen garenean beste

norabait begiratzen dugu. 

Uste dut birplanteatzeko unea dela ez ezdaukaguna, baizik eta gare-

na; ez ematen duguna, baizik eta emateko borondatea; ez trukea, baizik

eta elkartasunez eta maitasunez partekatzea. Badakit jarrera honek ez

dituela arazo finantzario, ekonomiko eta politikoak konpontzen, baina

goizero irribarrez hastea, agurtzea, hitz atsegin bat izatea, beti besar-

kada bat prest izatea oso urrats garrantzitsua izango litzateke.

Errealismo soziologikoa behar dugu, egungoa eta jardun politikoa

ondo aztertuz. Inauteri hotsak itxaropenera eta elkartasunera gonbida-

tzen gaitu. Bide hau jarraitu behar dugu. Albiste txarrak onak baino in-

dartsuagoak izan dira, baina hobera egingo dugula espero dut. 2023an

ere atakatik irtengo garela.

Ez dakit istorio bat edo fabula bat izan zen, baina diotenez, 80 urte

bete eta gaixotasun terminal batek jota zegoen gizon batek errebelazio

bat izan zuen, eta horrek bizitza ikusteko modua eraldatu zion. Hain da

horrela, ezen hil baino ordu batzuk lehenago, bere hilobian jartzeko

epitafioa utzi baitzuen idatziz: «Haurra nintzenean mundua aldatu nahi

nuen. Gaztea nintzenean nire herria aldatu nahi nuen. Heldua nintzene-

an nire familia aldatu nahi nuen. Eta orain agure bat naizenez eta hiltze-

ko zorian nagoenez, ulertu dut ni aldatu izan banintz, beste guztia alda-

tuko nukeela».

JOXE AGUSTIN
ARRIETA 
EGIGUREN

ERRETIRODUNA

Bizitzak jarraitzen du

«80 urte bete 
eta gaixotasun
terminal batek
jota zegoen
gizon batek
errebelazio bat
izan zuen, eta
horrek bizitza
ikusteko modua
eraldatu zion»

a020_ataria_Maquetación 1  2023/01/26  12:30  Página 1



IRITZIA

21

T xa n t xa n g o r r i a k

badira nolabait

euskal kulturako

s i n b o l o g i a r e n

ezaugarri. Niri behintzat, etxe-

an nagoela adierazten didate.

Egunkarira begira nenbilela

sabel gorri-gorridun batek

deitu dit arreta. Bizia baitzen

bera. Inondik ere, gorosti dru-

pa koxkatuz neguaren hotzenetik babesten dirauela

esatera ausartzen naiz. Salto ttip, salto ttip hosto ba-

tetik bestera. Horrelako animaliek adierazten didate

elur maluten edertasuna ikusteko hotza pasatzea

nahitaezkoa dela.

Egunkarira egin dut buelta. Eta leiho artetik paraje

zuriek eta sabelgorriak nire barne pentsamenduetan

etena egin badute ere aldizkariko orrietara bueltatu

naiz. Irakurtzen nuen hori lehen aldiz normalizatu

nahi eta ezinean.

Ez da makala egunkaria atzekoz aurrera irakurtzen

dutenenen portzentajea; eta ezta egunkaria eskelak

ikusteko soilik erosten duenen portzentajea, eta ezta

sekula ohitura hori izan ez eta jubilatu ostean kafes-

nea madalena bat eta eskelak gosaltzen dituztenena

ere. 

Ezaugarri bakoitzaren arabera, badugu zerbait

esateko: sexua, adina, bizilekua, ahaideak… eta hori

gutxi balitz, ezagunen batek ezagutuko ote zuena-

ren morboan murgiltzen gara. Ara, gaztea bada, las-

tima hain gazte joan da... 90etik gora baditu, tira,

bere bizia egin du. Eta nola ez, eskela kantitateak ere

ematen digu nolabaiteko prestigioa. Bere prezioa-

gatik, eta bizia galdu duen horrek zituen self guz-

tiengatik…

Eta gu bien bitartean egunen batean hor azaltzea-

ren beldurrez bizi gara. Geure buruari negozio eta

beldurraren politikaren parte izan nahi al dugun gal-

detu ere egin gabe. Hiletara gerturatu nahiko lukete-

nen jakinarazpenaren aitzakiapean berdina egiten ja-

rraituz.

Eta berriro diot, gu, bien bitartean noizbait hor

azaltzearen beldurrez bizi gara. Bizirik gauden bitar-

tean bizitzeaz arduratzeaz baino.

MADDI AMIANO
ALLUE

IRAKASLEA

Elur malutak

«Ez da makala egunkaria atzekoz aurrera irakurtzen dutenen
portzentajea; eta ezta egunkaria eskelak ikusteko soilik erosten dutenen

portzentajea, eta ezta sekula ohitura hori izan ez eta jubilatu ostean
kafesnea madalena bat eta eskelak gosaltzen dituztenena ere»

AGENDA
18:00-21:30. Trikitixa Elustondo
anaia-arrebekin.
TXOTX SOLIDARIOA
20:30. V. Txotx Solidarioa.
Zerkausian.

LARUNBATA
OTSAILAK 4

ADUNA
SANTA AGEDA BEZPERA
16:30. Adunako eskolatik.
Ondoren. Afaria, Zabala
sagardotegian.

ALEGIA
SANTA AGEDA BEZPERA
Kantu eske herrikoia, herriko
bertsolariekin eta trikitilariekin.

ALBIZTUR
SANTA AGEDA BEZPERA
14:00. Herriko auzo
ezberdinetan eta erdigunean
abesten ibiliko dira. Bildutako
dirua Bizkor guraso
elkartearentzat izango da.

ALTZO
SANTA AGEDA BEZPERA
Koruko kideak irtengo dira
arratsaldean koplak kantatzera.

AMASA-VILLABONA
SANTA AGEDA BEZPERA
10:45. Eresargi abesbatza,
kultur etxetik.
MUS TXAPELKETA
16:00. Euskal Herriko XIV. Mus
Txapelketa. Iratzar tabernan.

ANOETA
SANTA AGEDA BEZPERA
11:00. Baserriz baserri ibiliko
dira.
18:00. Plazan, Anjel Mari
Peñagarikano eta Txomin
Azpirozekin.

BERROBI
SANTA AGEDA BEZPERA
17:30. Eskea.
Ondoren. Erroizpen afaria.

BIDANIA-GOIATZ
SANTA AGEDA BEZPERA
15:00. Koplak, Arkaitz Zelaia eta Ander
Lizarralde bertsolariek eta trikitilariek
lagunduta, Bidaniko frontoi aurrean. 
Ondoren. Afaria izango da.

IBARRA
PILOTA
18:00. Doako sarrera. Gazteak.
Gorostidi-Goikoetxea vs. Perurena-
Castro. Binakako Promozio Txapelketa.
Agirre-Iztuta vs. Exposito-Bikuña.

IKAZTEGIETA
SANTA AGEDA BEZPERA
15:00. Kantari, Ostatutik.

IRURA
SANTA AGEDA BEZPERA
09:30. Herriko plazan, LH-koak
elkartuko dira. 
10:00. HH-koak elkartuko dira. 
11:20. Anoetako Herri Ikastolako 
DBH-ko ikasleekin elkartuko dira. 
11:45-12:00. Amaiera Irurako plazan
emango diote.

LIZARTZA
INAUTERIAK
12:00. Gibel jatea, antzerkia eta 
Otsolar dantza taldearen emanaldia.

TOLOSA
SAN BLAS JAIAK
12:30. Ume jolasak.
18:00-21:30. Disko festa.
SANTA AGEDA BEZPERA
Danel Etxeberria eta Beñat Zeberio
bertsolariek lagunduta kantari, 
Lizardi elkarteak antolatuta.
IKASTAROA
10:00-12:30. Ontzi tibetarren
hastapeneko ikastaroa. 

OSTIRALA
OTSAILAK 3

ADUNA
MUS TXAPELKETA
21:30. Euskal Herriko XIV. Mus
Txapelketa. Txulobi elkartean.

ALEGIA
MUS TXAPELKETA
22:30. Euskal Herriko XIV. Mus
Txapelketa. Hilario tabernan.

AMASA-VILLABONA
KONTZERTUA
22:00. Iheskide eta Larru
beltzak. Aljibean.

ANOETA
EMANALDIA
22:30. Mejillon Tigreren Hitz
esana. Gaztetxean.

BERASTEGI
HITZALDIA
18:00. Rakel Gamito. Internet,
pantailak, bideo-jokoak, sare
sozialak... onurak eta gatazkak.
Nola kudeatu. Udaletxean. 

IBARRA
DANTZA EMANALDIA
19:30. Baginen. Bagara.
Bagatoz Alurr dantza eskola,
Belabietan.

TOLOSA
SOLASALDIA
10:00. Gizarte trebetasunei
buruzko solasaldia, kultur
etxean, Jatorkinek antolatuta.
KONTZERTUA
20:00. Entre manantiales. David
Colomo Pajarillo. Leidorren.
SAN BLAS EGUNA
10:30. Txupinazoa.
11:00. Meza nagusia eta
bedeinkapena.
12:30. Toka lehiaketa.

AMASA-VILLABONA
DANTZA
11:00. Aurresku Liga. B eta D saila.
Sarrera doan. Gurean.

BERASTEGI
LASTERKETA
10:00. Negu Trail 2023.

BERROBI
BERROBI KANTUZ
19:30. Easo gazte abesbatza. 
Hitza eta ahotsa. Doan. Elizan.

LIZARTZA
MUS TXAPELKETA
16:00. Euskal Herriko XIV. Mus 
Txapelketa. Lizartzako ostatuan.

TOLOSA
MENDI IRTEERA
08:30. Alpino Uzturreren mendi
irteera. Tolosako Mugak 4.
Artzabaltza-Ollagon-Ibarra. 
SAN BLAS JAIAK
09:00. Txistulariak, Tolosako
Udalak eskainia.
09:30. Diana Konponezinak
txarangarekin.
12:30. Aizkolariak Ugaitz Mugertza
eta Jexux Mari Mujika.
12:45. Trikitixa Elustondo 
anaia-arrebak.
13:00. Bertsolariak. Anjel Mari
Peñagarikano eta Oihana Iguaran.
18:00. Bertsolariak. 
18:30-21:00. Trikitixa Elustondo
anaia-arrebekin.
AURKEZPENA
11:30. Auzolanean Miserikordia 
inguruan egindako lanen aurkez-
pena. Amarozko naturazale eta es-
peleologoa izan zen Iñaki Alonsori
Indiori omenaldia egingo diote.
KONTZERTUAK
11:30. Inauteri kontzertua. Tolosako
Txistulariak eta Musika Banda,
Iurreamendi egoitzan.
18:00. Andoni Ollokiegiren
kontzertua. 3 tabernaren 
4. urteurrena ospatzeko.

15:00-19:30. Sakontze 
mailako tailerra. 
20:00. Soinu bainua eta saioa
Gaspar Urkolarekin. 
Anadi yoga eskolan.
INFORMAZIO PUNTUA
10:00. Kafe kapsulak gaika biltze-
aren inguruko informazio puntua.
BIRZIKLATU AZOKA
16:30-19:30. Bigarren eskuko
azoka, Berdura plazan. 
TITERESZENA
18:30. Markeliñeren Ganbara ikus-
kizuna. 6 urtetik aurrerakoentzat.
Hitzik gabea. 55 minutu. Topic-en.
KONTZERTUAK
21:00. Motelas taldearen
kontzertua. Box.An.
22:00. MCD eta Tirokatuak
taldeen kontzertua. Bonberean.

TOLOSALDEA 
KONTZENTRAZIOA
12:00. TOPAren kontzentrazioa
Donostiako ospitalean. «Donos-
tiako Ospitalean artatuak izateko
dugun eskubideagatik». Autobu-
sez joateko zerrenda ondorengo
tokietan: Tolosa (3 taberna, 
Orbela eta Larramendi okindegia).
Villabona (Ortzadar taberna).

ZIZURKIL
20. BLUES GAUA
19:00. Johnny Bigstone 
& Sweet Marta. Atxulondon. 
22:30. Itziar Yagüe. Pasusen.
00:00. Adrian Costa & Julian
Maeso. Egarrin.

IGANDEA
OTSAILAK 5

AMEZKETA
SAIOA
11:00. Zaldiketa proiektuaren
barruan, Goienetxe baserrian,
Edurne Barriolarekin elkarlanean
ariko da Gaspar Urkola soinu
terapeuta. 

ZINEMA
EL RIO 

DE LA IRA

Larunbata eta 
astelehena (19:00).

Tolosa, Leidor.

UNA HERENCIA
DE MUERTE

Larunbata (21:30)
eta igandea
(19:00).

Tolosa, Leidor.

EL GATO CON
BOTAS: 

EL ULTIMO
DESEO

Igandea (17:00).
Tolosa, Leidor.

YUKU ETA 
HIMALAIAKO 

LOREA

Ostirala eta 
igandea (17:00).

Amasa-Villabona,
Gurea.

LA BALLENA

Larunbata (19:30
eta 22:00);
igandea eta 

astelehena (19:30).
Amasa-Villabona,

Gurea.

MIREN ZEBERIO 
MUSIKARIA

‘Euskelelea’ lana jada kalean da.
Miren Zeberiok eta Enrike
Solinisek sortutako Erlea
argitaletxearekin kaleratu 
dute lehen proiektu hau.   

Aitor Arroyo Askarai

Burrunba handirik gabe, inurri lanean sortu dute Er-

lea argitalpen espazioa Miren Zeberiok (Tolosa,

1983) eta Enrike Solinisek (Bilbo, 1974), hurrenez hu-

rren, Euskal Barrokensemble taldeko kideak eta zu-

zendariak. Helburu behinena taldearen lanak argita-

ratzea dute, eta aurrenekoa ere aurkeztu dute dago-

eneko: Euskelelea. Zeberiok kontatu ditu argitale-

txea sortzearen nondik norakoak, lehen lanaren xe-

hetasunak eta esku artean dituzten proiektuen zer-

tzeladak. 

Zergatik erabaki duzue Erlea martxan jartzea?

Erlea sortu dugu Euskal Barrokensemble proiektua-

ren lanak argitara emateko xedearekin. Aurretik tal-

dearen diskoak beste etxe batzuekin atera dira, au-

rrenekoa Glossa Music-en izan zen, nazioarteko dis-

koetxe bat, zeinak egoitza Alemanian duen. Gerora

atera ditugun beste guztiak, berriz, Alia Vox-en izan

dira. Jordi Savallen diskoetxea da; bera oso ospetsua

da antzinako musikan, biola da gamba jotzen du eta

hainbat proiektu, talde eta diskoetxe oso famatu bat

ditu mundu mailan. Proiektu eta ideia dezente ditu-

gunez, momentu batean Savallek berak esan zigun

ea zergatik ez genuen gure zigilu propioa sortzen;

«ASKATASUNA
EDUKI NAHI
GENUEN 
GURE IDEIAK
PLAZARATU
AHAL
IZATEKO»

beste gune batzuk ez direnak hain

indartsuak; baina horiek konbina-

tzea interesgarria da, nahiz eta ez

den erraza. Ohiko lanetan zure lan-

orduak dituzu, lantokira joaten

zara, lana bukatu eta ateratzen za-

renean zure aisia daukazu... Gurea,

berriz, bereziagoa da, askotan to-

katzen zaigulako asteburuetan edo

besteek jai daukatenetan lan egi-

tea; edo prestaketa prozesuetan

aritzea: ikastea, praktikatzea, sor-

tzea… Ez dira ordutegi finko bat duten gauzak. Bai-

na, saiatzen gara eta esango nuke lortzen ari garela.

Bakoitzak bere espazioa eta laneko dinamika ezber-

dinak ditugu, baina, jartzen ditugu gauzak amanko-

munean. Musikari izateak ere gestio lan handia dau-

ka: kontzertuak bilatzea, antolatzea, gauza bera diru

laguntzekin… Norbaitek pentsa lezake artearen

mundua ederra dela, eta hori hala da, baina horren

atzean, ofizio guztietan bezala, badaude beste mila

atal. 

Proiektua biona da, baina, argitaletxeaz galdetzeko

askotan Solinisengana jotzen omen dute. Emaku-

meen lanak, kasu honetan zureak, nahikoa aitortza

jasotzen al du musika eta ekoizpen arloan?

Euskal Barrokensemble proiektua Enrikek sortu

zuen, eta bera da nazioartean gita-

rra eta laude jotzaile bezala oso fi-

gura garrantzitsua. Beraz, taldea-

rekin lotuta normala da harengana

jotzea, gehienbat zuzendari artisti-

ko nagusia bera delako. Emakume-

ek jasotzen dugun behar besteko

aitortza? Musika, beste hainbat

arlo bezala, historian oso maskuli-

noa izan da, ezta? Musika klasikoa-

ren arlotik nator, baina zenbat kon-

posatzaile emakume ezagutzen

dira? Beti izan dira pixka bat baz-

tertuak, nahiz eta talentu eta gaita-

berak egin zuen bezala, Alia Vox

sortu baitzuen bere lanak argitara

eramateko. 

Erlea gauza txiki bat da, zeinak

baimenduko digun gure proiek-

tuak argitaratzea. Askatasuna edu-

ki nahi genuen gure ideiak plazara-

tu ahal izateko. Egia da, gaur egun,

jada diskoentzat ez direla garai be-

reziki onak: ez dira lehen bezala

saltzen. Gaur egun diskoak egin

behar dira proiektuak plazaratze-

ko. Jendeak musika entzuten du, baina, plataforma

digitaletan: Youtube, Spotify eta antzekoetan; eta

hori artistentzat edo musikarientzat oso diru iturri

txikia da, nonbait hala bada, behintzat. 

Zer dela-eta jarri diozue Erlea izena?

Animalia berezia da, garrantzi handia du naturako

hainbat prozesutan, polinizazioan eta abar; baina

arriskuan dagoen animalia bat ere bada. Kulturarekin

antzera gertatzen da: beti gabiltza hor arrisku handi

samarrean, ez da oso alor babestua, baina, aldi bere-

an, oso garrantzitsua da, erlearen funtzioa bezalaxe.

Bestalde, Euskal Barrokensembleren ardatzak izan

dira, batetik, gure jatorria: euskaldunak garela; euskal

ondarea, kultura, musika… Eta hori pixka bat mun-

duan zabaltzea. Eta, bestetik, historia: antzinako mu-

sika egiten dugu, eta hori egite hu-

tsa nahiko historikoa da. Erlea bera

ere oso txertatuta dago euskal his-

torian eta mitologian. Izena gusta-

tzen zitzaigun, polita da, eta esa-

nahiak ere bat egiten du gure ideo-

logiarekin eta ideiekin. 

Aurretik hainbat urtez elkarrekin

aritutakoak zarete Euskal Barro-

kensemble taldean, eta bikote ere

bazarete. Nolakoa da zuen arteko

lankidetza?

Ondo osatzen dugu elkar, bakoi-

tzak dauzka bere indarguneak, eta

«Oraindik lan asko
dago musikari
munduan
emakumeen
presentzia 
eta garrantzia
handiagoa 
izan dadin»

«Gehienak dira
antzinako
errenazimentu
barrokoko doinuak,
zeinari euskarazko
hitzak jarri
dizkiogun, baina,
badaude abesti
herrikoiak ere»

sun handia eduki. Egia da pixka bat

aldatzen doala, eta gaur egun ere al-

datzen da musika mota batetik bes-

tera. Orkestretan adibidez, gero eta

emakume gehiago daude, baina,

kontatzen badituzu ez dira erdira ere

iristen. Beste mota batzuetan, adibi-

dez, rock edo pop taldeetan, abesla-

riak bai, baina, instrumentistarik ez dago. 

Baita ere amatasunari lotuta zaintza lanak eta…

Baldin bazaude kanpoan, birak, kontzertuak, entse-

guak eta abar; hori familiarekin uztartzea zaila da,

noski, maila ezberdinak daude, baina… Oraindik lan

asko dago egiteko bai eguneroko praktikotasun al-

detik, bai aitortza aldetik, musikari edo artista mun-

duan emakumeen presentzia eta garrantzia handia-

goa izan dadin. Aspalditik datozen dinamikak dira

eta aldatzea kosta egiten da. 

‘Euskelelea’ da zuen lehen lana. Nondik atera zen

ideia?

Ideia Enrikeri sortu zitzaion. Behin joan zen Portuga-

lera, Bragara, eta han kontatu zioten, garai batean,

hara joan zirela viscainoak katedrala eraikitzera, eta

haiekin eraman omen zuten instrumentu txiki bat,

zeina gerora bilakatu zen hango instrumentu bereiz-

garri, hemengo babarrunak bezala, braguinha edo

cavaquinho esaten diote. Pixka bat ikertzen hasi zen

eta instrumentu hori da munduari buelta eman diona,

ukelelea bezala da ezaguna, jatorria berez Hawaiikoa

dela uste dut, baina Indonesian ere aurkitu daiteke,

edo Kanarietan… Toki guztietara iritsi den instrumen-

tu bat da, zeinak tokiz toki izen ezberdin bat hartu

duen eta bertara moldatu den, lekuko musikara. Hor-

tik abiatuta, Euskelelea ideia okurritu

zitzaion. «Eta pala itxura ematen ba-

diogu?»; lagun luthier bati eskatu

zion, eta azkenean instrumentua ere

sortu zen. [Juan Kruz] Igerabidere-

kin hitz egin genuen, hark bazuen

ideia bat istoriorako, eta berak jarri

ditu hitzak. Ilustrazioak, berriz, Irri-

marrak egin ditu eta musika zein

abestiak Euskal Barrokensembletik

egin ditugu. Gehienak dira antzina-

ko errenazimentu barrokoko doi-

nuak, zeinari euskarazko hitzak jarri

dizkiogun, baina, badaude abesti

herrikoiak ere. Horrela osatu dugu,

pixkanaka-pixkanaka.

Lehenengoz Bilboko Arriaga antzokian egin zenu-

ten Araitz bailarako Urraitz eta Tolosako Lask abes-

batzekin. Nola joan zen?

Lehenago ere egin dugu bertsio txikian, Laskorain

Ikastolan saio batzuk egin genituen duela urte pare

bat, oraindik grabatu ere ez genuenean, baina forma-

tu handian lehenengoa Arriagan egin genuen, eta

oso ederra izan zen. Oso giro polita sortu zen, publi-

koa ere oso kontentu atera zen, guk ere oso ondo

pasa genuen, Lask abesbatzakoak ere pozik atera zi-

ren, Urraitzekoak ere bai… Azken horiek grabaketan

parte hartu zuten, baina Arriagara askok ezin izan zu-

ten etorri; espero dugu aurrerantzean etorri ahal

izango dutela. Parte hartu zuten baita ere Onditz Es-

naolak eta Jurgi Errandoneak, bi dantzari gaztek,

bata Lizartzakoa da eta Andoaingoa, bestea. Pasada

bat dira, oso-oso dantzari finak dira, eta haiena ere

oso polita izan zen; guk musika pasa genien eta kore-

ografiak haiek sortu zituzten.

Ba al duzue hurrengo emanaldirik?

Ba segur aski, ia-ia ziur, asmoa daukagu martxoaren

18an, Tolosan, Gure Zirkuaren karpan errepikatzeko

emanaldia, baita ere Lask abesbatzarekin eta espero

dugu Urraitz abesbatzakoak ere etorriko direla; dan-

tzariak ere bertan izango dira. Orain ari gara pixka

bat proiektua mugitu nahian, toki

bakoitzean bertako abesbatza bate-

kin egin liteke. Horrez gain, atera

zaigu beste emanaldi bat urriaren

14an, Kursaalean egiten dute familia

kontzertuen ziklo bat, eta hortxe.

Espero dugu pixka bat zabaldu ahal

izatea. 

ELKARRIZKETA

«Formatu
handian
lehenengoa
Arriagan egin
genuen, eta oso
ederra izan zen»

«Publikoari edo
programatzaileei
eskaintzeko
aurkezpen gutun
bat da diskoa»

zen, Al-Andalus gobernatu zuen emakume gatibu

baskoi edo euskaldun bat. Pentsa, Al-Andalus gober-

natzera iritsi zen eta inork ez du ezagutzen. Lehen

esandakoa, historian eta kulturan emakumeek izan

duten garrantzia eta aitortza eza. Figura hori existitu

zen, hemengoa zen eta lotzen gaitu baita ere Al-An-

dalusekin; oso gutxi irakatsi digute horri buruz, baina

gure historiaren parte izan da. 

Hori izango da ziurrenik hurrengoa, eta asmoa da

hau ere disko edo disko-liburu moduan argitaratzea.

Bestela, beti gabiltza gauza berriak prestatzen, azke-

nean, publikoari edo programatzaileei eskaintzeko

aurkezpen gutun bat da diskoa, eta pixkanaka joan-

go gara proiektu ezberdinak ateratzen. 

Ba al du argitalpen datarik?

Ba ez daukagu data zehatzik. Lehenik ea liburua api-

rilerako argitaratzea lortzen dugun, eta Subh, berriz,

aurten aterako dela esango nuke, baina zehazki noiz

ez dakit. Ondo legoke uda aurretik argitaratzea, ekai-

nean edo, uda nahiko berezia izaten delako: kontzer-

tuak direla, oporrak direla… Beranduenez irailean

izan beharko luke, gero material hauek Durangoko

Azokan aurkeztu ahal izateko.

Zein etorkizun aurreikusten diozu Erleari?

Egia esan, ez naiz jarri etorkizunean pentsatzen,

nahikoa dut orainaldiarekin [Barrez]. Baina bueno,

espero dugu argitaletxeak bere lekutxoa egingo due-

la. Proiektua, Euskelelea, nahiko lokala da eta publiko

euskaldunari dago zuzenduta, baina asmoa dugu

ipuin hau argitaratzeko katala-

nez, gazteleraz, frantsesez… Ea

posible den. Gainerako proiek-

tuen banaketa eta salmenta pix-

ka bat nazioartekoa izan da,

orain arte behintzat, eta asmoa

dugu beste batzuk ateratzen

goazen heinean, Subh adibidez,

pixkanaka mundu mailan gure

lekutxoa egiten joatea; ez da

erraza izango, baina saiatuko

gara. 

Eta, aurrera begira, zer duzue esku artean?

Asmoa dugu Euskelelea liburu formatuan ateratzeko.

Diskoa atera dugu ilustrazio batzuekin, eta gaztela-

nia eta frantses itzulpenak gehitu

ditugu. Gehienbat burua izanik,

agian, ume euskaldunak dituzten,

baina, euskara ulertzen ez duten

gurasoengan; hegoaldean edo ipa-

rraldean gerta daiteke. Liburuaren

egunerako argitaratu nahi dugu,

eta izango da formatu handixea-

goan, ilustrazio gehiagorekin… 

Beste zenbait proiektu ere ba-

dauzkagu, adibidez Subh: X. men-

deko pertsonaia historiko bat izan

«[Euskelelea]
Publiko euskaldunari
dago zuzenduta,
baina asmoa dugu
argitaratzeko
katalanez,
gazteleraz,
frantsesez…»

EGU
RAL
DIA
OSTIRALA.
Giro eguzki-
tsua. Goiz oso

hotz baten ostean eta behe-lai-
noa jaso ostean, egun osoan ze-
har zeru urdina nagusituko da,
nahiz eta, une batzuetan behe-
hodeiren bat edo beste ikusi,
gehienbat arratsaldean. Haizea
aldakor ibiliko da, beti ere ekial-
deko ukitu batekin. Tenperatura
igoko da, 10-12 graduan joaz goia.

LARUNBATA
Giro lasaia. Goizean zeruan urdina
nagusituko da eta giro ederra izan-
go da. Arratsaldean hodeiak ugari-
tu egingo dira, baina ez dute inola-
ko ondoriorik ekarriko. Ipar, ipar-
ekialdeko haizea nagusituko da,
orokorrean ahul ibiliko delarik. Ten-
peraturan ez da aldaketarik izango
eta 10-12 graduan joko dute goia
egunaren erdiko orduetan. 

IGANDEA
Giro motelagoa. Egun osoan ze-
har hodeiak nagusi izango dira,
hodeiak trinkoagoak izango dire-
larik egunaren lehen zatian, une-
ren batean euri tantaren bat edo
beste botatzea baztertu gabe.
Hala ere, orokorrean ateri samar
egongo da eta giro lasaia izango
da. Ipar-ekialdeko haizeak joko du
eta tenperatura jaitsi egingo da,
8-9 graduan joaz goia.

ASTELEHENA
Giro atsegina. Goizean hodeiak
nagusi, baina orduek aurrera
egin ahala jasotzen joango da
eta eguerditik aurrera giro eguz-
kitsua nagusituko da. Ipar-ekial-
deko haizeak joko du eta tenpe-
ratura antzeko kokatuko da, 7-9
graduan joaz goia.

IKER IBARLUZEA
EGURALDI ADITUA 

ZORION 
AGURRAK

Urtebetzeak, urrezko ezteiak,
ezkontzak, jaioberriak...

Argazkia bi egun lehenago ekarri mesedez

943 65 56 95
ataria@ataria.eus

San Esteban 20
Tolosa

Prezioa
17€

51€

56€

Atarikideek
13€
36€
42€

FARMAZIAK

OTSAILAK 3, OSTIRALA
TOLOSA
Egunekoa. Cecilia Bronte Posada.
Korreo, 20. 
943 67 60 13.

OTSAILAK 4, LARUNBATA
TOLOSA
Egunekoa. Iñaki Olarreaga Aranburu.
Korreo kalea, 2. 
943 67 01 28.

OTSAILAK 5, IGANDEA
TOLOSA
Egunekoa. Oskar Etxebeste Etxarri.
Gernikako arbola, 3. 943 65 10 40.

OTSAILAK 6, ASTELEHENA
TOLOSA
Egunekoa. Oskar Etxebeste Etxarri.
Gernikako arbola, 3. 943 65 10 40.

EGUNERO 
GAUEKO GUARDIAKO FARMAZIA: 
TOLOSA. LEIRE ANDRES MORANT. 
ZABALARRETA LORATEGIAK, 1. 
943 67 38 49.

